
Давоми 3-саҳифада.

“АЁЛЛАР ҚАНОТИ”

ЯНГИ ЎЗБЕКИСТОНДА ЭЛ АЗИЗ, ИНСОН АЗИЗ

САМОВИЙ САКРАШ

МЎЙНОҚҚА 
БИР ҚАДАМДА 
ЕТИБ КЕЛДИ

Тасаввуримизга сиғмайдиган рақамларни самовий ўлчамларда 
белгилай бошлаганимизга ҳали бир инсон умрича вақт бўлмади. 
Аслида янгича ўлчамлар яратишни тараққиёт тақозо қилган. 

“Галактикамиздан икки миллиард қуёш йили узоқликда жойлашган” навбатдаги номаълум галактика кашф қилинган кезларда ни-
гоҳимизни оёғимиз остига қаратсак ва таққослашга киришсак... рўйи заминда рўй бераётган улкан ўзгаришлар жараёнини тасвирлаш 
учун самовий ўлчамлар зарурлигини англаб етамиз. 

Бу энди кўпиртириш эмас! Булар бир авлод у ёқда турсин, янги дунёга келган чақалоқ тетапоя бўлиб юра бошлаган давр – кўпи билан 
икки-уч йилда амалга оширилган ишлар сарҳисоби.

Олий Мажлис Қонунчилик палатаси депу-
татлари, Оила ва хотин-қизлар давлат қўми-
таси, Маҳалла ва нуронийларни қўллаб-қув-
ватлаш вазирлиги, Республика Маънавият ва 
маърифат маркази, Ёшлар ишлари агентлиги 
вакиллари, олий таълим муассасаларининг про-
фессор-ўқитувчилари, мутахассис-экспертлар 
ва партия фаоллари тегишли маъруза ва чиқи-
шлари билан иштирок этдилар.

Тадбирни O‘zLiDeP Сиёсий Кенгаш Ижроия 
қўмитаси раисининг аёллар масалалари бўйича 
ўринбосари, Олий Мажлис Қонунчилик пала-
таси Меҳнат ва ижтимоий масалалар қўмитаси 
раиси Мавлуда Хўжаева кириш сўзи билан очиб, 
бугун мамлакатимизда  аёлларга қаратилаётган 
юксак эътибор тўғрисида гапирди. 

Шундан сўнг “O‘zLiDeP “Аёллар қаноти” 

орқали амалга ошириладиган ишлар ва улар-
нинг ташкилий-ҳуқуқий асослари”, “Мамлака-
тимизда охирги беш йилликда хотин-қизларни 
қўллаб-қувватлаш, уларга давлат томонидан 
ижтимоий-иқтисодий кўмак кўрсатиш, ҳуқуқла-
рини ҳимоя қилиш йўналишидаги ислоҳотлар”, 
“Ёш хотин-қизларнинг хуқуқ ва эркинликларини 
таъминлаш соҳасида давлат сиёсатининг асо-
сий йўналишлари” каби муҳим мавзулар доира-
сидаги маърузаларда муҳим фикр ва таклифлар 
ўртага ташланди ҳамда кўргазмали ўқув-услу-
бий тақдимотлар ўтказилди.

 
Сардор АМИНЖОНОВ, 

“XXI asr” мухбири

Муаллиф олган суратлар.

ФАОЛЛИККА ЧОРЛОВ

O‘zLiDeP Сиёсий Кенгаши Ижроия қўмитаси ҳузуридаги “Тараққиёт” 
сиёсий таълим маркази томонидан сиёсий кучнинг “Аёллар қаноти” 
йўналишига масъул ходимлар, жумладан, ҳудудий кенгашларда аёллар 
масалалари бўйича жамоатчилик асосида фаолият кўрсатаётган раис 
ўринбосарлари учун ўқув-семинар ташкил этилди.

КОНСТИТУЦИЯВИЙ ИСЛОҲОТЛАР

Депутатлар сайловчилар 
билан учрашувлар ўт-

казганида ечимини кутаётган 
турли муаммоларга дуч келади. 
Табиийки, қонун билан берилган 
ваколатлар доирасида уларни ҳал 
этиш чоралари кўрилади.

Жарқўрғон туманида ҳам ана шундай маса-
лалар кам эмас. Диққатга сазовор жиҳати, улар-
нинг аксарияти ўзаро боғлиқ. Халқаро аҳамиятга 
эга М-41 йўли бўйидаги ҳолат ҳам шулардан би-
ридир.

“Меҳнат-Роҳат”, “Қорақурсоқ”, “Истиқлол”, 
“Нефтчилар” сингари маҳаллалар ҳудудидан 
ўтувчи ушбу автомобиль йўлида (1578 км) макта-
бгача таълим ташкилотлари, болалар ва ўсмир-
лар спорт мактаби, савдо ва овқатланиш шохоб-
чалари бор. “М-41” автомобиль йўлининг айни шу 
қисми энг серқатнов ҳисобланиши баробарида 
атрофда аҳоли ҳам гавжум.

Жарқўрғон – Какайди автомобиль йўли бўй-
ида ҳам қатор муассасалар, деҳқон бозори ва 
жомеъ масжиди жойлашган. Шу йўлнинг чети 
пиёдалар энг кўп ҳаракатланадиган жойлардан, 
албатта. Ўтган йиллар давомида бу ҳудудда ан-
чагина йўл-транспорт ҳодисалари содир бўли-
ши натижасида ўнлаб фуқаролар ҳалок бўлди. 
Маҳаллий фаоллар жиддий ташвишга тушди. 

Аянчли ҳолатларнинг олдини олиш учун сай-
ловчилар томонидан юқорида кўрсатилган ав-
томобиль йўлларининг серқатнов қисмида пи-
ёдалар йўлакчаларини ташкил этиш, кесиб ўтиш 
мумкин жойларга светофорлар ўрнатиш, шунинг
дек, ҳаракат хавфсизлигини таъминлашнинг 
қатъий чораларни кўриш юзасидан амалий ёрдам 
сўралган мурожаат келиб тушганди.

Олий Мажлис депутати сифатида эса мен 
мазкур мурожаат юзасидан Ички ишлар вазири 
Пўлат Бобожоновга расмий депутатлик сўрови 
юбордим. Тез орада тилга олинган ҳудудда ама-
лий ишлар бошлаб юборилди. Жарқўрғон тумани 
ҳудудидан кесиб ўтувчи Бишкек – Душанбе – Тер-
миз автомобиль йўлининг 1578 километридаги 
пиёдалар ўтиш жойи қатнов қисмидаги 5.16.1, 
5.16.2 йўл белгилари ва 1.14.1 – 1.14.3 йўл чи-
зиқлари билан қайта тикланди. 

Бундан ташқари, ушбу автомобиль йўлининг 
ёнида жойлашган 5-мактабгача таълим ташкило-

ти, болалар ва ўсмирлар спорт мактаби фаоли-
ят кўрсатиши инобатга олиниб, янги намунадаги 
5.46 йўл белгиси ўрнатилди. Энди ҳайдовчилар 
ушбу ҳудудда 30 км тезликда ҳаракатланади. 
Жарқўрғон – Какайдиавтомобиль йўлининг 9 ки-
лометри 400 пекитидаги оилавий нодавлат МТТ  
ва 10 километри 100 пекитидаги Хўжа Самандар 
Термизий жомеъ масжиди ёнидан ўтувчи йўл 
қисмига ҳам пиёдалар чизиғи ва йўл белгиси ўр-
натилди.

Депутатлик сўровига ўз вақтида масъули-
ят билан ёндашгани, қолаверса, фуқароларнинг 
хавфсизлигини ўйлаб қилинган тезкор ҳаракат-
лар учун ички ишлар органлари мутасаддиларига 
барча сайловчиларим номидан миннатдорчилик 
билдираман. 

Фахриддин САМАТОВ,
Олий Мажлис Қонунчилик

палатаси депутати, 
O‘zLiDeP фракцияси аъзоси

Ўзбекистон давлат 
санъат ва мадани-
ят институтининг 

Нукус филиалида профес-
сор-ўқитувчилар, талаба-̶
ёшлар ва партия фаоллари 
иштирокида  давра суҳбати 
ўтказилди.

Унда Олий Мажлис Қонунчилик па-
латаси Спикери ўринбосари, OʻzLiDeP 
Сиёсий Кенгаши Ижроия қўмитаси раи-
си Актам Хаитов, Қорақалпоғистон Рес
публикаси маҳалла ва  нуронийларни 
қўллаб-қувватлаш вазири, OʻzLiDeP Қо-
рақалпоғистон Республикаси кенгаши ра-
иси Сағиндиқ Турманов, Қорақалпоғистон  
фермер, деҳқон хўжаликлари ва томорқа  
ер  эгалари кенгаши  раиси  Куанишбай 
Нуримбетов ва бошқалар  мамлакатимиз-
да амалга оширилаётган ислоҳотлар, қа-
бул қилинаётган  қарор  ва фармонлар-
нинг мазмун-моҳияти, парламентда олиб 
борилаётган изчил ишлар, етакчи сиёсий 
куч саналган Ўзбекистон Либерал-демо-
кратик партиясининг ғоявий мақсадлари 
хусусида сўз юритишди. 

Айниқса, умумхалқ муҳокамаси ку-
ни кеча ниҳоясига етган Ўзбекистон Рес
публикаси Конституциясига ўзгариш ва 
қўшимчалар киритиш ҳақидаги қонун лой-
иҳасига таклиф этилган янги нормалар-
нинг келажакда нақадар долзарб аҳамият 
касб этиши диққат марказида бўлди. Бун-
дан   ташқари, Олий Мажлис Қонунчилик 
палатасида  қонунларни  қабул  қилишда  
сиёсий   партияларнинг   роли  кучайга-
ни, ҳар бир лойиҳа фракцияларда олдин-
дан кўриб чиқилиши,  ялпи мажлислардаги 
муҳокамада барча фикрларни охиригача 
эшитиш амалиёти шаклланганлиги мамну-
ният билан қайд этилди.

* * *
OʻzLiDeP фракцияси раҳбари А. Хаи-

тов  Тахиатош туманида фаолият юритаёт-
ган тадбиркорлик субъектлари вакиллари 
билан ҳам яқиндан мулоқот қилди. Улар-
нинг фаолиятини жойида танишиш асно-
сида партия электроратига ўзининг қатор 
фойдали тавсияларини берди.

Мамлакатимизда аҳоли бандлигини 
таъминлаш, тадбиркорликни қўллаб-қув-
ватлаш, хотин-қизлар ва ёшларга қулай 

шароитлар яратиш бўйича амалга ошири-
лаётган ишлар Тахиатошдаги учрашувлар-
нинг асосий мавзуси бўлди.

Маълумки, ҳозирда юртимиз вило-
ятлари вакиллари Оролбўйи ҳудудида 
турли лойиҳаларни рўёбга чиқаришяпти. 
Жумладан, Сурхон воҳаси ишбилармон-

лари Тахиатош туманига келишган. Партия 
етакчиси “Найманкўл” овул фуқаролар 
йиғини ҳудудида жойлашган Сурхондарё  
вилояти штаби ёнидаги “Остона гилам” 
МЧЖ  гилам тўқиш цехида йўлга қўйил-
ган инновацион жараённи кўздан кечирди. 
Бу ерда 15 дан зиёд бандлиги таъминлан-
ган хотин-қизлар билан суҳбатлашди. Цех 

ишини янада кенгайтириш учун имкон да-
ражасида ёрдам кўрсатишдан  четда қол-
маслигини айтди.

Мулоқотларнинг кейинги манзилла-
ри – “Дўстлик” МФЙ ҳудудидаги “Nurbibi 
Jannat” МЧЖнинг аҳолига  хизмат  кўр-
сатиш бўйича, “WORK CHOP” МЧЖга қа-
рашли  тикувчилик  кооперациясининг 
ишчиларга қулайлик яратишдаги ҳаракат-
лари таҳсинга сазовор.

Мазкур  тикувчилик  мажмуаси асосан 
махсус форма (уст-бошлар), шунингдек, 
турли ўлчамдаги бежирим кийим-кеча-
кларни тикишга ихтисослашган. Корхона-
да 34 нафар тахиатошлик хотин-қиз дои-
мий иш билан таъминланган.

* * *
Шунингдек, долзарб 30 кунлик даво-

мида қишлоқ ҳўжалик соҳасидаги ишлар-

ни янада жадаллаштириш, агротехник 
тадбирларни ўз вақтида олиб бориш, дала 
ва томорқаларда етиштирилаётган ҳосил-
нинг сифатли бўлишини таъминлаш мақ-
садида  Хўжайли  туманидаги  “Саманкўл”  
ОФЙ  ҳудудидаги “Шукуруллаева Толға-
най” фермер хўжалигида  семинар ташкил 
қилинди. 

Семинарда  партия  раҳбари   Пре-
зидентимизнинг  жорий йилнинг 27 июль 
кунги  пахтачиликдаги долзарб вазифалар 
муҳокамаси юзасидан ўтказилган  йиғи-
лишдан келиб чиқиб белгилаб  берилган  
устувор  вазифалар,  сўнгги  йиллардаги  
иқлим  ўзгаришлари  пахтачилик  олдига 
янги вазифалар  қўяётганлиги,   барча  ҳу-
дудларда  амалга  ошириш  бўйича  “дол-
зарб 30 кунлик” эълон қилинганлигини, 
ҳозиргидек ҳавонинг  аномал иссиқ пай-
тида ҳосилни сақлаб қолиш, ердан унум-
ли фойдаланиш бўйича керакли тавсия ва 
маслаҳатларини айтиб ўтди.

Оролбўйидаги мулоқотлар давом эт-
моқда.

O‘zLiDeP Қорақалпоғистон
Республикаси 

кенгаши матбуот хизмати

САНЪАТ ДАРГОҲИДАН
ОЛИС ОВУЛЛАРГАЧА

ИЧКИ ИШЛАР ВАЗИРИ
ДЕПУТАТ МУРОЖААТИНИ  
ИЖОБИЙ ҲАЛ ЭТДИ

Унда Олий Мажлис Қонунчилик палата-
сининг қарори билан жорий йил 1 августга 
қадар умумхалқ муҳокамасига қўйилган “Ўз-
бекистон Республикасининг Конституцияси-
га ўзгартиш ва қўшимчалар киритиш тўғри-
сида”ги Конституциявий қонун лойиҳасининг 
умумхалқ муҳокамаси якунлари тўғрисидаги 
умумлаштирилган ахборот юзасидан маълу-
мот берилди.

Таъкидланганидек, мазкур қонун ло
йиҳаси юзасидан давлат органлари, фуқа-
роларнинг ўзини ўзи бошқариш органлари, 
корхоналар, муассасалар, ташкилотлар, жа-
моат бирлашмаларида кенг кўламли муҳо-
камалар амалга оширилди ва уларда фуқа-
роларга ўз хоҳиш-иродасини эмин-эркин 
билдириши учун барча қулайликлар яратиб 
берилди.

Умумхалқ муҳокамаси даврида вазирлик, 
идора ва ташкилотларда, республика бўйича 
барча туман ва шаҳарларда, шунингдек, Олий 
Мажлис депутатлари ва сенаторлар, сиёсий 
партиялар, маҳаллий кенгаш депутатлари 
иштирокида 20 мингга яқин тадбирлар ташкил 
этилди. 

Конституциямизга киритилаётган 
ўзгаришлар ҳамда олиб борилаётган ишларни 
аҳолининг кенг қатламига етказиш мақсадида 
оммавий ахборот воситалари орқали кўплаб 
материаллар эълон қилинди. Масалан, давлат 
ва нодавлат телеканалларда 11 606 та лавҳа, 
интервью, информацион ва махсус кўрсатув-
лар эфирга узатилган бўлса, радиоканаллар-
да 2  997  та информацион ва махсус эшитти-
риш ташкил қилинди.

Марказий, ҳудудий ва сиёсий партиялар 
нашрларида 1 138 та мақола чоп этилди. Кон-
ституциявий ислоҳотлар юзасидан интернет 
нашрлари ва ижтимоий тармоқларда 46 720 та 
ахборот материали эълон қилинди. 

Брифингда қайд этилганидек, қонун ло
йиҳасининг муҳокамаларида ёшлар, ўқитувчи-

лар, тиббиёт ходимлари, тадбиркорлар, фуқа-
ролик жамияти институти вакиллари, умуман, 
Ватанимиз тақдирига бефарқ бўлмаган юрт-
дошларимиз катта қизиқиш билан иштирок 
этиб, ўз таклифларини билдирди. Буни қонун 
лойиҳаси умумхалқ муҳокамасига чиқарилга-
нидан сўнг ҳозирга кадар 150 мингдан ортиқ 
таклиф келиб тушгани мисолида ҳам кўриш 
мумкин. 

Эътиборли томони, мамлакатимизда 
бўлаётган конституциявий ислоҳотлар жа-
раёнида хориждаги ватандошларимиз ҳам 
бефарқ бўлишмади. Жумладан, Қозоғистон, 
Россия, Туркия, Жанубий Корея, Германия ва 
бошқа давлатларда яшаётган юртдошлари-
мизнинг юзлаб таклиф ва муносабатлари ке-
либ тушди.

Фуқароларимиздан келиб ту-
шаётган таклифлар орасида:

– давлатнинг ишсизликни туга-
тиши; 

– солиққа тортишнинг мутано-
сиб ва ижтимоий адолат принцип
ларига мос бўлиши;

– давлатнинг зарур ҳолларда 
хориждаги фуқароларга ҳуқуқий

ва бошқа ёрдам кўрсатиши;
– давлат органлари фаолияти-

да очиқликнинг бўлиши ва уларга 
коррупцияга қарши курашиш маж-
буриятини юклаш;

– аҳоли учун муносиб яшаш 
шароитларини яратиш, озиқ-овқат 
хавфсизлиги;

– маҳаллий кенгашларга ҳам 
ҳокимларга ишончсизлик вотумини 
билдириш ваколатини бериш;

– суднинг инсон ҳуқуқ ва эр-
кинликларини камситувчи норма-
тив-ҳуқуқий ҳужжатларни қўллашга 
ҳақли эмаслигини белгилаш ҳақи-
да ва бошқа шу каби келиб тушган 
таклифлар долзарб аҳамият касб 
этмоқда.
Масъул қўмиталар умумхалқ муҳока-

маси давомида берилган таклифларни ўр-
ганиб чиқиш учун Конституциявий комиссия 
билан самарали ҳамкорликни йўлга қўйди. 
Бу, ўз навбатида, келиб тушаётган минглаб 
таклифларнинг масъул қўмиталар томони-
дан кўриб чиқилишида қатор қулайликлар 
яратди. 

Брифингда Конституциявий қонун ло
йиҳасининг бугунги кунда 6  турдаги экспер-
тизадан ўтказилгани, шунингдек, яқинда Кон-
ституциявий қонун лойиҳаси юзасидан етакчи 
олимлар, профессор, академиклар иштироки-
да жамоатчилик маслаҳатлашуви ўтказилиб, 
унда ҳам лойиҳада сўз ва ибораларни тўғри 
қўллаш юзасидан қатор таклифлар берилгани 
қайд этилди.

Таъкидланганидек, ҳар бир таклиф ва 
экспертиза хулосалари экспертлар, мутахас-
сислар, олимлар, сиёсатчилар иштирокида 
чуқур ва атрофлича муҳокама қилиб борил-
моқда.

Сардор МУСТАФОЕВ,
“XXI asr” мухбири

КОНСТИТУЦИЯНИ ТАКОМИЛЛАШТИРИШ
БЎЙИЧА 150 МИНГДАН ОРТИҚ
ТАКЛИФ КЕЛИБ ТУШГАН

Олий Мажлис Қонун-
чилик палатасида 
Коррупцияга қарши 

курашиш ва суд-ҳуқуқ масала-
лари қўмитаси ҳамда Демок
ратик институтлар, нодавлат 
ташкилотлар ва фуқароларнинг 
ўзини ўзи бошқариш органлари 
қўмиталари томонидан омма-
вий ахборот воситалари ходим-
лари учун брифинг ўтказилди.

Бошланиши 1-саҳифада.

Бундан атиги ўн йил илгари юртимизнинг энг чекка 
ҳудуди ҳисобланмиш Мўйноқ туманида қанча аҳоли ис-
тиқомат қилганини биласизми? Ҳудуди жиҳатдан Хоразм 
ёки Сирдарё вилоятларига солиштирганда деярли ўн ҳис-
са катта майдонни эгаллаган туманда бор-йўғи 11 мингдан 
сал зиёд одам яшарди. Орол денгизи бошига тушган кул-
фат – экологик танглик оқибатида кўп қадим касбу ҳунар-
лари касодга учраган балиқчилар истар-истамас отама-
конларини тарк этиб, рўзғор юритишга қулай манзилларни 
қора тортиб кетишган. Собиқ шўро даврида донғи қитъа-
лар ошган Мўйноқ консерва заводию унга бақамти қатор 
ишлаб чиқариш корхоналари фаолияти тугагани бир ёқ, 
яшаш учун оддий шарт-шароитлар йўқлиги бир ёқ бўл-
ган-да!

Ҳозир эса Мўйноқда 32 мингга 
яқин аҳоли истиқомат қилмоқда. Ўн 
йил эмас, сўнгги уч йилда аҳолининг 
бу қадар кескин (шу ўринда ҳам беих-
тиёр “самовий сакраш” ўлчамини эсга 
оламиз) кўпайгани табиий ўсиш ҳи-
собига эмас. Шахсан Президентимиз 
Шавкат Мирзиёев ташаббуси билан 
ҳудудни иқтисодий-ижтимоий ривож
лантириш борасида қабул қилинган 
қарорлар, жумладан, амалиётга ай-
лантирилган давлат дастурлари ижро-
си таъминлангани натижаси бу!
Ана энди айнан самовий ўлчамлар билан таққослагу-

лик ислоҳотлар ҳақида сўз юритамиз.
 

* * *
Эртаклардаги “бошига бахт қуши қўнди” иборасини 

ўқиганда энтикканимиз бор – қачон бу “бахт қуши” боши-
мизга қўнаркан, деган хаёлга борганмиз-да!

...2022 йил 23 февраль куни қа-
дим Мўйноқ аҳли бошига ҳақиқий 
“бахт қуши” қўнди – Мўйноқ аэро-
портига илк самолёт қўнди. Яна 
қандай самолёт денг – Президент 
самолёти!

 Мўйноқ – мамлакатимизнинг олис ҳудудларидан би-
ри. Энг яқин шаҳар – Қўнғиротгача 100, Қорақалпоғистон 
маркази – Нукусгача 200 километрлик масофа бор. Бу – 
коммуникацияларда қийинчилик туғдиради дегани. 

 Аслида мўйноқликларнинг ҳаёти, яшаш шароити дав-
латимиз раҳбари эътиборига тушганига анча бўлган. Бу 
ҳудудни ривожлантириш бўйича иккита қарор қабул қи-
линиб, манзилли дастурлар амалга оширилган, оширил-
моқда. Президентимизнинг ўзи ҳам Мўйноққа муқаддам 
икки марта –2018 ва 2019 йилларда ташриф буюрган.

Ва ҳаммаси ўшандан бошланган.
 

* * *
Мўйноқ туманига қаратилаётган алоҳида эътибор 

2017–2021 йиллар давомида Оролбўйи минтақасининг энг 
оғир нуқтаси ҳисобланмиш ҳудуднинг экологик ва ижти-
моий-иқтисодий вазиятини, аҳолининг яшаш шароитини 
тубдан яхшилаш мақсадида қабул қилинган қарорлар маз-
муни ва амалиётида кўринади. Президент 2017 йилнинг 2 
февралида имзолаган “Қорақалпоғистон Республикаси-

нинг Мўйноқ тумани аҳолисини тоза ичимлик суви билан 
таъминлаш чора-тадбирлари тўғрисида”ги қарор билан 
жами қиймати 26,6 миллиард сўмлик 101 километрлик 
“Қўнғирот–Мўйноқ сув объекти” қурилди ва натижада бир 
йўла 15 минг аҳоли тоза ичимлик сув билан таъминланди. 

Бир вақтлар остонасига тўлқинлар урилиб турган 
шаҳар экологик ҳалокат туфайли тирикликнинг бош мезо-
ни ҳисобланмиш унсурдан жудо бўлганди. Ахир, денгиз де-
ярли икки юз эллик чақиримга чекинган – ўрнида Оролқум 
отлиқ улкан саҳро пайдо бўлган... Осмондан шаррос ёмғир 
эмас, шўр тузли чанглар ёға бошлаганди. 

Орол денгизининг суви қуриган тубида ва Оролбўйи 
ҳудудларида “яшил қопламалар” – ҳимоя ўрмонзорлари-
ни барпо этиш бўйича белгиланган режалар асосида ўт-
ган тўрт йил давомида 1 732 494 гектар ер майдонига чўл 
ўсимликлари уруғлари ва кўчатларни экиш ишлари амал-
га оширилди. Биргина 2018 йили 461 минг гектар майдон-
да фитомелиорация ишлари олиб борилди. Шу жумладан, 
уруғдан 445 587, самолётлар ёрдамида 326,2 минг, техни-
калар ёрдамида 119,4 минг ва салкам 16 минг гектар май-
донда ўрмонзорлар ташкил қилинди. 2019 йилга келиб бу 
рақамлар янада ўсиб, 706 минг гектар майдон “яшил қо-
пламалар” – табиий ўрмонзорларга айланди. 

Ёки амалдаги йил баҳорида бу жараён давом эттири-

либ, салкам 107 минг гектар саҳро яшиллик оламига ай-
лантирилди.

...Тоза ичимлик суви келтирилган ва яна Оролқумдан 
табиий ўрмонзорлар билан ҳимояланган ҳудуд – Мўйноқ 
қисқа фурсатда яшил воҳа кўринишини олганини ҳам яна 
“самовий сакраш” билан ўлчаймиз.

 
* * *

Иқтисодчилар рақамлар билан ишлайди. Улар учун 
ҳар бир рақам – борлиқ! Қалам аҳли эса... рақамларга “тил 
бериш” орқали аниқ муддаосини баён қилади.

Кимларгадир лоф бўлиб туюлган “самовий сакраш” 
иборасини нечун танлаганимизни исботлаш учун бир зум 
иқтисодчи мақомида рақамлар билан тиллашамиз.

“Қорақалпоғистон Республикасининг Мўйноқ тумани-
ни комплекс ижтимоий-иқтисодий ривожлантириш дасту-
ри тўғрисида”ги қарорга мувофиқ 2019–2021 йилларда 105 
та лойиҳани амалга ошириш орқали 2 179 та янги иш ўр-
ни яратилиши белгиланганди. Ҳа, дарвоқе, ушбу мақсадга 

йўналтирилган маблағни асосан хорижий инвестициялар 
ташкил қилади.

Лойиҳаларни соҳалар кесимида таҳлил қилсак, қайта 
ва қайта ҳайратимиз ошаверади. Сабаби, маблағнинг 70 
фоизга яқини бевосита саноат учун ажратилган. Бу эса ян-
гидан 42 та лойиҳани амалиётга айлантиришга хизмат қил-
ган. Агар муқаддам Мўйноқ туманида саноат корхоналари 
деярли йўқлигини инобатга олсак... ислоҳотларни саҳрода 
янгидан шаҳар бунёд қилишга таққослашимиз мумкин.

Яна сервис ва хизмат кўрсатиш, қишлоқ хўжалиги 
соҳаларига ҳам жуда улкан рақамларда ифодаланган маб
лағлар йўналтирилганига гувоҳ бўламиз. 

Дастур доирасида 2019 йили 51 та, 2020 йили 16 та ва 
2021 йили эса 38 та лойиҳа амалга оширилди.

Президентимизнинг 2020 йил 11 ноябрдаги “2020–
2023 йилларда Қорақалпоғистон Республикасини ком-
плекс ижтимоий-иқтисодий ривожлантириш чора-тадбир-
лари туғрисида”ги қарорининг 5-иловасига мувофиқ ушбу 
даврда Мўйноқ туманида жами қиймати 232 миллиард 575 
миллион сўм миқдоридаги инвестициялар ўзлаштириш ҳи-
собига 73 та лойиҳани амалга ошириш режалаштирилган-
ди. Бу маблағнинг салкам ярми саноат соҳасини ривож
лантиришга йўналтирилмоқда. 

Рақамлар қуршовида чалғиб қолмаслигингиз учун бир 
лойиҳани эслатиш билан чекланамиз.

“Ўзпахтасаноат” АК томонидан “Мўйноқ порлоқ текс
тиль” корхонаси қурилиб, ишга туширилиши натижасида 350 
нафар хотин-қиз иш билан таъминланди. Пахта хомашёсини 
тайёр маҳсулотга айлантириш ва четга экспорт қилиш имко-
нини айнан шу корхона бошлаб бергани эътиборли.

Жорий йилда 16 та лойиҳани ҳаётга татбиқ этиш усти-
да жадал ишлар олиб бориляпти. 

Катта маблағдан самарали фойдаланиш, ҳудудни том 
маънода саноат марказига айлантириш, экспорт ҳажмини оз 
эмас, беш ҳисса оширишни кўзлаган янгидан-янги лойиҳалар 
келгуси йили ҳам изчил давом этиши белгилаб қўйилган.

Шу ўринда юқорида келтирилган маблағ қанчалик 
қудратга эга эканини таққослаш орқали ойдинлаштирамиз. 
Аҳолиси икки миллиондан ошган айрим вилоятларга бир 
йилда янги лойиҳаларни ишга тушириш, янги иш ўринла-
ри ташкил қилиш учун ҳукуматимиз томонидан ажратилган 
сармоя аҳолиси бор-йўғи 31 минг кишини ташкил қилади-
ган Мўйноқ туманига йўналтирилаётган маблағлар билан 
таққослаганда жуда улканлигини кўрамиз. Бу эса ҳудудга 
берилаётган алоҳида эътиборнинг яққол ифодасидир. 

Президентимиз беҳудага “Мўйноқ Қорақалпоғистон-
нинг “ташриф қоғози”га айланади!” демаган эди.

Бу улкан бунёдкорлик ишларининг бари адоғи йўқ 
саҳрода шаҳар, яна денг, замонавий саноат шаҳри яратиш 
йўлидаги умидбахш қадамлардир.

* * *
 Аллоҳ таоло мўйноқликларни тақдир тақозоси ила 

азим денгиздан мосуво этгани эвазига янги денгиз – “бахт 
ва тўкинлик денгизи”ни туфҳа қилаётир. 

 Тубдан ривожланаётган саноатни айтмай турайлик, 

табиат мўйноқликларни бошқа табиий бойликлар билан 
ҳам сийлаганки, бугун кенг ҳудудларда ўсиб ётган айрим 
ўсимликлар, шўр сувли ботқоқлик ва ҳавзаларда яшаёт-
ган майда жонзотлар илғор технологиялар асосида қай-
та ишланиб, дунёнинг бир қатор давлатларига “Мўйноқ” 
бренди остида етказиб берилмоқда.

Бугун Мўйноқ артемия каби камёб маҳсулотни экс-
порт қилиш борасида етакчилардан бирига айланган. Ми-
сол учун, 2017 йили 8 та кичик корхона салкам 1 миллион 
АҚШ доллари миқдорида маҳсулотни Хитой ва Россияга 
экспорт қилган бўлса, 2018 йили бу иш билан машғул кор-
хоналар сони 23 та етган ва улар мавсумда 1028 тонна ар-
темия йиғиштириб олган. 

 Ўтган йили 45 та шундай экспортёр кичик корхона 2 
минг тонналик хирмон кўтариб, 9 миллион АҚШ доллари 
миқдоридаги маҳсулотни четга жўнатган.

Таққосланг! Тўрт йилда шу табиий бойлик экспорти 9 
мартага ошган. Кўрсаткичлар йилдан йилга “самовий сак
раш” ўлчамларида ўсиб боряпти.

 
* * *

Мўйноқ тумани ва Орол денгизи тарихи ҳамда бугун-
ги кунининг дунё миқёсидаги аҳамиятини эътиборга олиб, 
ҳудудни юртимизнинг туризм марказларидан бирига ай-
лантириш мақсадида ЮНЕСКО ва бошқа халқаро ташки-
лотларнинг грант ва донор маблағлари жалб қилинмоқда. 
Ўтган йилларда “Орол ва Мўйноқнинг қайта тикланиши” 
мавзусида халқаро экофестиваль, “Орол денгизи балиқла-
ридан 99 турдаги таомлар” мавзусида гастрономик фести-
валь ҳамда қорақалпоқ мумтоз адабиёти вакиллари Бер-
дақ ва Ажиниёз ижодий меросига бағишланган халқаро 
мусиқий-шеърий фестиваллар ўтказилди.

Президентимиз самолёти Мўйноқ аэропортига қўни-
шида яна бир рамзийлик бор. Замонавий талабларга ҳар 
томонлама жавоб берадиган бу аэропорт ҳудудга хориж-
лик ва маҳаллий сайёҳлар келишига қулайлик туғдиради. 
Муқаддам Мўйноқ ҳамда Орол денгизи тубини кўришга 
иштиёқманд сайёҳлар анча қийинчиликларга дуч келишар, 
Нукус шаҳридан Мўйноққа ва ундан у ёғи Орол денгизи 
ҳавзасига етиб олишга деярли ярим кунини сарфлашарди.

Яқин йилларда халқаро мақомга эга бўладиган Мўйноқ 
аэропорти барча қитъалар билан боғланади. Бу эса сайёҳлар 
оқимини бир неча марта оширишга имкон яратади.

Орол денгизи ташлаб кетган ҳудудда барпо этилган 
ўрмонзорларни томоша қилиш, балиқ овлаш, табиат қўй-
нида сайр этиш каби саёҳат турлари минглаб сайёҳларни 
ўзига оҳанрабодек тортиши ҳеч шубҳасиз. Бунинг учун эса, 
мутахассисларнинг билдиришича, яқин йилларда Орол 
денгизи, денгиз ташлаб кетган ҳудуддаги ўрмонзорларни 
осмондан томоша қилиш учун енгил самолётларда сайр 
йўналишлари ташкил этилади. 

Дарвоқе, ўтган уч йил йилда Мўйноқ шаҳрида учта 
замонавий меҳмонхона қурилиб, илк мижозларини қабул 
қилди. Шаҳарда сайёҳларга хизмат кўрсатиш шохобчала-
ри шаклланиб бормоқда.

Қуйи Амударё минтақаси табиати, меъморий ва та-
рихий ёдгорликларини кўриш учун ташриф буюраётган 
хорижлик сайёҳлар учун, мана бир неча йилки, Хива–Туп
роққалъа йўналиши фаолият кўрсатмоқда. Келажакда бун-
га Мўйноқ ҳам қўшилиб, ҳудуднинг ўзига хос “олтин ҳалқа-
си”га айланса ажаб эмас!

* * *
...Камина ўттиз йилдан ортиқ даврда республика 

нашрларининг Қуйи Амударё минтақасидаги сайёр мух-
бири вазифасида ишлаб келаман. Яшириб нима қилдим, 
ўтган йилларда Мўйноқ тумани ҳудудига хизмат тақозоси 
билан бориш зарурияти туғилса, ҳатто ейдиган озиқ-овқат-
ни ўзим билан олиб кетишга мажбурият сезардим. Масофа 
узоқлигидан ишлар бир неча кунга чўзилганида тунаш учун 
ётоқхона муаммоси ўртага чиқарди. 

Енгил машинада хизмат сафарига отланганда йўллар-
нинг хароб аҳволдалигию ёнилғиси топиш машмашаси ўр-
тага чиқарди. Шундан имкон қадар ишни телефон орқали 
бажаришга уринардик. Аммо бунинг ҳам ўзига хос қийин-
чиликлари бўларди – алоқа тизими талабларга жавоб бер-
масди.

Энди эса Мўйноққа ҳар томонлама ривожланган, бар-
ча хизматлар тўкис йўлга қўйилган замонавий шаҳарга ке-
таётгандек ҳавас билан отланамиз. Ва ҳар сафар шаҳарга 
ва унга ёндош туман ҳудудига кирувчи 5 та маҳалла ва 6 та 
овул фуқаролар йиғини – Учсой, Тикўзак, Мадали, Бўзатов, 
Қозоқдарё, Аққалъа каби аҳоли масканларида рўй бераёт-
ган самовий сакраш ўлчамларидаги ўзгаришларга ҳайрат 
билан боқиб, беихтиёр янги ёзилажак мақолаларимизга 
сарлавҳалар излаб қоламиз...

Рўзимбой ҲАСАН,
“XXI asr” махсус мухбири,

Ўзбекистон Ёзувчилар уюшмаси аъзоси
Тошкент – Мўйноқ

САМОВИЙ САКРАШ

МЎЙНОҚҚА БИР ҚАДАМДА 
ЕТИБ КЕЛДИ

O‘zLiDeP ФРАКЦИЯСИДА

ДЕПУТАТЛИК ГУРУҲЛАРИДА 

ҚАМАШИДА ИШСИЗЛИКНИ 
КАМАЙТИРИШ МУМКИНМИ? 

ҲУДУДЛАРДАН ХАБАРЛАР

ТИББИЙ  
КЎНИКМА ҚАНДАЙ  
ОШИРИЛАДИ?

Аввалига ғалати эшитиладиган бундай тадбирлар 
замирида барибир эл саломатлигига қайғуриш ҳисси 
ётганини ҳаммамиз ҳам тушунавермаймиз. Аммо ҳар 
қандай даврда ҳам саломатлик биринчи ўринда туради-
ган энг муҳим вазифадир. Шу маънода O‘zLiDeP Тахиа-
тош туман кенгаши томонидан  “Соғлом оила – 
мустаҳкам оила” лойиҳаси доирасида “Соғлом  турмуш 
– мустаҳкам жамият асоси”  мавзусида тиббиёт  бир-
лашмаси  билан биргаликда  давра суҳбати ташкил 
қилиниши бежиз эмаслигини иштирокчилар кейин 
англаб етишди.

Партиянинг туман кенгаши аппарат раҳбари З.Сапарова, кўп 
тармоқли  поликлиника  акушер-гинекологи Ю.Аҳмедова ва бошқа-
лар  мамлакатимизда хотин-қизларни ҳар томонлама  қўллаб-қувват-
лаш,  уларнинг  жамиятдаги   фаол  иштирокини  таъминлаш, айниқса,  
тиббиёт соҳасини ривожлантиришга қаратилаётган эътибор “Инсон 
қадри учун” тамойилида яққол акс этаётганини қайта-қайта таъкид-
лашди.  

Янги Ўзбекистон Тараққиёт стратегиясининг тўртинчи  йўна-
лишида  ҳам аҳолига кўрсатилаётган тиббий хизмат сифатини
ошириш, бюджет маблағларидан самарали фойдаланиш, тиббий
хизматларни марказлаштириш ва аҳолини тиббий суғурталаш
амалиётини жорий қилишга алоҳида урғу берилган.

Бундан  ташқари, маҳалладаги хотин-қизларга кўкрак саратони, 
камқонлик касалликларининг олдини олиш, соғлом турмуш тарзига 
риоя этиш, тўғри овқатланиш, шахсий гигиенага масалалари бўйича  
ҳам керакли маслаҳат ва тавсиялар берилди. 

Тадбир  доирасида   маҳалладаги  21  нафар  хотин-қиз  бепул  
тиббий кўрикдан  ўтказилди. 

O‘zLiDeP Қорақалпоғистон Республикаси 
кенгаши матбуот хизмати  

СПОРТНИ 
СЕВГАНЛАР – 
БИЗНИНГ 
ДЎСТИМИЗ

Оддий ҳақиқат шу аслида. Кўряпмиз, гувоҳи бўляп-
миз ҳам, спортга меҳр қўйганлар, кундалик одатига 
айлантирганлар қандай ютуқларни қўлга киритаётгани-
ни. Ёки соғлом, бақувват бўлиб юришганини.

Ана шундай қоидаларга амал қилган O‘zLiDeP  Сурхондарё вило-
ят кенгаши ёшлар ва бизнес тузилмалар бўлими ташаббус билан чиқ-
ди: енгил атлетика бўйича “Янги Ўзбекистон ёшлари бирлашайлик!” 
шиори остида спорт мусобақаси ўтказиш режалаштирилди.

Қўйилган вазифа бажарилди ҳам. Тараққиёт стратегиясида 
белгиланган ёшлар сиёсатига доир ишларни жадаллаштириш ҳамда 
иқтидорлиларни аниқлашга қаратилган баҳсда марра чизиғини би-
ринчи қатори кесиб ўтганларни O‘zLiDeP вилоят кенгаши раиси Али-
шер Рўзиев эсдалик совғалари билан қарши олди.

Тадбир сўнгида “Ёшлар қаноти” фаоллари учун Термиз шаҳрида-
ги IT-PARK бўйлаб медиатур уюштирилди. Унда шу соҳага қизиқиши 
баланд ёшлар замонавий марказ фаолияти билан яқиндан танишиш 
имкониятига эга бўлишди. 

Марказда 8 та йўналиш бўйича ўқув курслар ташкил этилган 
бўлиб, асосан дастурлаш, график дизайн ҳамда чет тиллари бўйича 
ўғил-қизларга билим берилади. 

O‘zLiDeP Сурхондарё вилояти 
кенгаши матбуот хизмати

Унда таъкидланишича, 
275 минг нафардан ошиқ аҳо-
ли истиқомат қиладиган ту-
маннинг меҳнат ресурслари 
149,2 минг нафарни ташкил 
этади. Шундан 104,4 минг на-
фари иқтисодий фаол. Жо-
рий йилнинг биринчи ярми 
мобайнида 86 нафар ижти-
моий ҳимояга муҳтож шахс 
ишга кирган. Жазони ўтаб 
келганлардан 27 нафари мус-
тақил равишда ўзи иш топ-
ган. 7 маротаба ўтказилган 
меҳнат ярмаркасида қатнаш-
ган 234 нафар фуқародан 92 
нафари йўлланма билан ишга 
жойлашган. 61 нафари касбга 
тайёрлашга йўналтирилган, 
22 нафари эса ҳақ тўланади-
ган жамоат ишларига жалб 
этилган.

Ҳисобот даврида туман 
бўйича 2068 та, шундан инвес-
тиция лойиҳаларини амалга 
ошириш  орқали 154 та, ижти-
моий инфратузилмани ривож-
лантириш ҳисобига 64 та, 
кичик корхона ва микрофир-
малар ташкил этиш ҳисобига 
379 та, якка тартибдаги тад-
биркорликни ривожлантириш 
орқали 1471 та янги иш ўрни 
яратилган. Марказга мурожаат 
этган 378 кишининг муаммола-
ри ижобий ҳал этилган. 

– Шу ўринда одамлар-
нинг турмуш фаровонлигини 
оширишга ҳисса қўшаётган 
фаол тадбиркорлар кўпайган-
лигини алоҳида таъкидлашни 
истардим, – дейди O‘zLiDeP 
Қамаши туман кенгаши раи-
сининг биринчи ўринбосари 
Камол Шодмонов. – Маса-
лан, чимлик тадбиркор Аза-
мат Чориевнинг ўзи гулхайри 
етиштириш ташаббуси билан 
чиқиб, мингдан ортиқ оила 
бандлигини таъминлаб кела-
ётир.  “Чим” қишлоқ фуқа-
ролар йиғини ҳудудида бир 

нечта маҳалла фуқаролар 
йиғини мавжуд бўлиб, хона-
донларидаги ер майдони ан-
чагина катта. Оқова сувдан 
ҳам қийналишмайди. Кўпчи-
лик авваллари ердан унумли 
фойдаланмасди. Беда экиб, 
томорқани яйловга айлан-
тириб олишганди. Гулхайри-
нинг дараги чиққач, ҳамма 
қизиқиб қолди. 10 сотих май-
донга гулхайри экиб,  500 ки-
ло доривор хом ашё етиштир-
сангиз, ҳосили унча яхши 
бўлмаганда тақдирда ҳам 20 
миллион даромад қилсангиз, 
бунинг нимаси ёмон? Аммо 
бошқа ҳудудларда оқова сув 
танқислиги боис деҳқончи-
лик қилишнинг сира имкони 
йўқ. Ўнлаб қишлоқларимизда 
истиқомат қилаётган, осмон-
га кўз тиккан одамлар  лал-
микор майдонларда серёғин 
келган йиллардагина то-
морқаларида нўхат, бошоқли 
дон экинлари етиштиришлари 

мумкин, холос. 
Ҳисобот юзасидан сўз-

га чиққан депутатлар марказ 
раҳбарияти аҳоли бандлиги-
ни таъминлаш дастурлари-
ни тегишли  мутасаддилар 
иштирокида зудлик билан 
муҳокама этиб, қўшимча чо-
ра-тадбирлар ишлаб чиқиши, 
бандликни таъминлашда  ич-
ки имкониятлардан самара-
ли фойдаланиш зарурлигини 
алоҳида эътироф этишди.

Хўш, Қамашида ишсиз-
ликни камайтириш мумкин-
ми? Ўтган йиллар мобайни-
да бу саволга жавоб топиш 
бугунги кунда ҳам мушкул-
лигича қолмоқда. Ҳар йили 
марказ томонидан ярмарка 
ўтказилади, ҳисоботлар тақ-
дим этилади. Аммо ишсизлик 
камаймаяпти. Бугун Қашқа-
дарёдаги мардикор бозор-
ларини кезсангиз, ҳар икки 
кишидан бири қамашилик 
эканлиги ниҳоятда ачинарли. 

Улар орасида вояга етмаган 
болаларнинг ҳам борлиги ке-
чириб бўлмас ҳолдир. 

Туманда томчилатиб 
суғоришга асосланган иссиқ-
хона барпо этиш орқали юз-
лаб оилалар фаровонлигини 
таъминласа бўлади. Қизил-
тепа томонларда курка боқиб 
юрган одамларни кўриб, кур-
качилик ҳам яхшигина даро-
мад манбаи эканига ишон-
гинг келади. Йил бўйи курка 
боқиб, янги йил арафасида 
сотиб, енгил автомобиль ха-
рид қилган фуқароларни би-
ламиз. Фақат сабру тоқат 
билан парвариш қилсангиз 
бўлди. Бундан бир неча йил 
илгари бошланган куркачи-
лик ташаббуси бугун унутил-
гандай...  

Қамашида ҳунармандчи-
лик кенг ривожланган. Иқти-
дорли аёлларнинг қўлида 
сайқал топган, ўндан ортиқ 
турдаги жун гиламларни на-

фақат  юртдошларимиз, бал-
ки хорижликлар ҳам катта 
қизиқиш билан харид қилади. 
Ана шу гиламчилик мактабла-
ри фаолиятини ривожлан-
тириб, кичик цехлар ташкил 
этишда оилавий тадбиркор-
лар моддий қўллаб-қувват-
ланса,  хотин-қизларни иш 
билан таъминлаш борасида 
янги имкониятлар пайдо бў-
лиши шубҳасиз. 

Лалмикор майдонлар-
да янтоқ йил давомида ўсиб, 
гуллаб ётаверади. Янтоқдан 
чорва моллари учун ем ишлаб 
чиқариш борасида Нишон  ту-
манида муваффақиятли бош-
ланган тажрибани амалиётда 
қўллаш фурсати келди, ше-
килли. Нишонлик тадбиркор 
янтоқдан ем ишлаб чиқариш-
ни йўлга қўйганига бир йил-
дан ошди.   Ёш тадбиркорлар-
ни иш ўрганиш учун юбориш 
қийин эмас-ку!

Йиғилишда O‘zLiDeP де-
путатлик гуруҳи раҳбари Пан-
жи Нуртоев ва бошқа ноиблар 
марказ раҳбарияти ёшлар ва 
хотин-қизлар учун янги иш 
ўринлари яратиш, касб-ҳу-
нар ўргатиш мактабларини 
замонавийлаштириш, лалми-
кор майдонларда томчилатиб 
суғоришга асосланган иссиқ-
хона, боғлар яратиш, миллий 
ҳунармандчиликни ривож-
лантириш аҳоли бандлиги ва 
фаровонлигини оширишда 
муҳим аҳамият касб этишини 
таъкидлашди. Эшитилган ҳи-
собот бўйича жойларда де-
путатлик гуруҳи назорат таҳ-
лил фаолиятини ташкил этиш, 
бандликни таъминлашда де-
путатларнинг ҳам масъулия-
тини янада ошириш юзасидан 
қарор қабул қилинди. 

Сайфулла ИКРОМОВ, 
“ХХI asr” мухбири

Халқ депутатлари Қамаши туман кенгашидаги O‘zLiDeP депутатлик 
гуруҳининг навбатдаги йиғилишида Аҳоли бандлигига кўмаклашиш 
маркази бошлиғи Асрор АВЛАЕВнинг ҳисоботи эшитилди

Аҳоли турмуш фаровонли-
ги ва даромадларини оши-
ришга ҳар томонлама кўма-
клашиш, ёшлар ҳамда 
хотин-қизлар, меҳнат бозори-
га энди кириб келаётган бити-
рувчилар бандлигини таъмин-
лаш бўйича таъсирчан 
механизмларни  жорий этиш, 
шунингдек, янги иш ўринлари 
очган тадбиркорлик субъект-
ларини қўллаб-қувватлаш 
борасида  амалга оширилаёт-
ган ишларни танқидий таҳлил 
қилиш мазкур тадбирнинг 
асосий мақсади сифатида 
белгиланди.

ОЛИЙ МАЖЛИС ҚОНУН-
ЧИЛИК ПАЛАТАСИДАГИ 
O‘zLiDeP ФРАКЦИЯСИНИНГ 
НАВБАТДАГИ ЙИҒИЛИШИДА 
МАМЛАКАТИМИЗ ИЖТИМО-
ИЙ-СИЁСИЙ ҲАЁТИГА ДАХЛ-
ДОР БИР ҚАТОР ҚОНУН 
ЛОЙИҲАЛАРИ КЎРИБ 
ЧИҚИЛДИ.

Хусусан, “Ер участкаларини ком-
пенсация эвазига жамоат эҳтиёжлари 
учун олиб қўйиш тартиб-таомиллари 
тўғрисида”ги Ўзбекистон Республи-
каси қонуни қабул қилиниши муно-
сабати билан Ўзбекистон Республи-
касининг айрим қонун ҳужжатларига 
ўзгартишлар киритиш ҳақида”ги қо-
нун лойиҳаси муҳокамалар марказида 
бўлди.

Мазкур ҳужжат билан 1 та кодекс 
ва 1 та қонунга ўзгартиш киритилиши 
назарда тутилган. Жумладан, “Гаров 
тўғрисида”ги қонуннинг 47-моддаси 
биринчи қисмида “Ер участкаларини 
компенсация эвазига жамоат эҳтиёж-
лари учун олиб қўйиш тартиб-таомил-
лари тўғрисида”ги қонунга тушунча-
ларни мувофиқлаштириш мақсадида 
“давлат эҳтиёжлари” деган сўзлар 
“жамоат эҳтиёжлари” деган сўзлар 
билан алмаштирилиши таклиф этил-
моқда.

Шунингдек, Фуқаролик кодекси-
нинг бир қатор моддаларини Ўзбекис-
тон Республикаси Конституциясига 
мувофиқлаштириш мақсадида “қонун 
ҳужжатлари” деган сўзлар тегишли 
келишикдаги “қонун” сўзи билан ал-
маштириляпти. 

Худди шу асосга кўра, кодекс-

нинг 197-моддасидаги “мулк ҳуқуқини 
бекор қилувчи қонунчиликка асосан 
бекор бўлади” деган сўзлар “қонун-
да белгиланган асосларга кўра мулк 
ҳуқуқини бекор қилишга олиб келувчи 
қонунчилик ҳужжатига мувофиқ бе-
кор бўлади” деган сўзлар билан ал-
маштирилмоқда.

Депутатларнинг айтишича, қонун 
лойиҳасининг қабул қилиниши жа-
моат эҳтиёжлари учун компенсация 
эвазига ер участкаларини олиб қўйиш 
масалаларида мулк ҳуқуқи кафолат-
ларининг мустаҳкамланишига хизмат 
қилади. 

Йиғилишда “Давлат ҳисобидан 
юридик ёрдам тўғрисида”ги қонун 
лойиҳасининг муҳокамаси ҳам ниҳо-

ятда қизғин кечди.
Таклиф этилаётган лойиҳада дав-

лат ҳисобидан юридик ёрдам кўрса-
тишнинг тамойиллари, ушбу соҳадаги 

давлат сиёсатининг асосий йўналиш-
лари, фуқароларнинг юридик ёрдам 
олишга бўлган ҳуқуқлари кафолатла-
ри белгиланмоқда.

Шу билан бирга, давлат ҳисо-
бидан юридик ёрдам кўрсатилади-
ган ишлар рўйхатига фуқаролик ва 
маъмурий ишларни киритиш орқали 
фуқароларнинг бепул юридик ёрдам 
олиш имкониятлари, давлат ҳисоби-
дан юридик ёрдам олувчи шахслар-
нинг доираси кенгайтириляпти. 

Қонун лойиҳасининг қабул қили-
ниши фуқароларнинг одил судловга 
эришиш даражасини янада ошириш 
ва малакали юридик ёрдам олишга 
бўлган кафолатларини кучайтиришга 
хизмат қилади. 

Фракция аъзолари қонун лойиҳа-
сини янада такомиллаштириш бўйича 
бир қатор асосли таклифлар берди. 
Қизғин баҳс-мунозаралар, савол-жа-
воблардан сўнг ушбу ҳужжат депутат-
лар томонидан қўллаб-қувватланди.

Ўз мухбиримиз

МУҲОКАМА, МУНОЗАРАЛАР ҚИЗИЯПТИ  МУҲОКАМА, МУНОЗАРАЛАР ҚИЗИЯПТИ  

ИККИНЧИ МАҚОЛА ИФТИХОР 

Халқимизнинг кўп асрлик 
маданий, илмий-маърифий ва 
бадиий тафаккури, интеллек-
туал салоҳиятининг ёрқин 
ҳамда бебаҳо маҳсули бўлган 
ўзбек тили жаҳондаги бой ва 
қадимий тиллардан биридир. 

Мамлакатимизда амалга ошири-
лаётган кенг кўламли ислоҳотлар жа-
раёнида давлат тилининг ҳаётимиз-
даги ўрни ва нуфузи тобора ортиб 
бораётир.    Бугунги глобаллашув дав-
рида ҳар бир халқ, ҳар қайси мустақил 
давлат ўз миллий манфаатларини таъ-
минлаш, бу борада, аввало, ўз мада-
ниятини, азалий қадриятларини, она 
тилини асраб-авайлаш ва ривожлан-
тириш масаласига устувор аҳамият 
қаратиши табиийдир. Мутахассислар-
нинг фикрича, дунё халқлари бугунги 

кунда 7000 дан зиёд тилда гаплашса, 
уларнинг фақатгина 200 га яқинида 
давлат тили ёки расмий тил мақоми 
мавжуд экан. Ўтмишда 9000 дан ортиқ 
тил мутлақ йўқолиб кетган.   

Истиқлол йилларида ўзбек тили-
нинг халқаро миқёсда обрўси ошди.  
“Давлат тили ҳақида”ги қонун она тили-
мизнинг бор гўзаллиги ва жозибасини 
тўла намоён этиш билан бирга, уни ил-
мий асосда ривожлантириш борасида 
ҳам кенг имкониятлар яратди. Олимлар 
ва мутахассислар томонидан илм-фан 
ва турли соҳаларга оид энциклопедия 
ҳамда луғатлар, дарсликлар, ўқув қўл-
ланмалари чоп этилди. Мумтоз адаби-
ётимиз намуналари, саксон мингдан 
зиёд сўз ва сўз бирикмасини, фан, тех-
ника, санoат, маданият ва бошқа соҳа-
ларга оид атамаларни, шеваларда қўл-
ланадиган сўзларни ўз ичига олган беш 
жилдлик “Ўзбек тилининг изоҳли луға-
ти” бу борада амалга оширилган ишлар-
нинг энг муҳимларидандир.

Масалан, бизнинг заводимизда 
ҳам Президентимизнинг 2019 йил 21 ок-

тябрдаги “Ўзбек тилининг давлат тили 
сифатидаги нуфузи ва мавқеини тубдан 
ошириш чора-тадбирлари тўғрисида”ги 
фармони ижросини таъминлаш мақса-
дида бир қатор ибратли ишлар амалга 
ошириляпти. Жумладан, Алишер Наво-
ий номидаги Тошкент давлат ўзбек тили 
ва адабиёти университети ҳузуридаги 
давлат тилида иш юритиш асосларини 
ўқитиш ва малакасини ошириш марка-
зининг Қарши филиалида 42 нафар иш-
чи-хизматчи ўқитилиб, сертификатлар 
олинди. 

Жамоа аъзолари ўртасида мил-
лий қадриятларимизни, урф-одат ва 
анъаналаримизни асраб-авайлаш бо-
расида кенг кўламда маънавий-маъри-
фий ишлар ташкил этилаётир. Она ти-
лимизга бўлган эътиборни кучайтириш 
мақсадида турли адабий учрашувлар, 
шеърхонлик кечалари, кўрик-танловлар 
ташкил этилаётир. Завод ҳудудидаги, 
цех ва бўлимларнинг кириш қисмидаги 
барча пешлавҳалар лотин алифбоси-
га ўгирилмоқда. Меҳнат хавфсизлиги 
йўналиши бўйича 161 млн сўм эвазига  

186 дона баннер тайёрланмоқда. Иш-
чи-хизматчилар ўртасида “Лотин алиф-
босида тез ва хатосиз ёзаман” шиори 
остида танлов ташкил этиляпти.  

Миллатимизнинг маданий ўза-
ги ва асосий мулоқот манбаи бу – она 
тилимиздир. Биз уни қанчалик сақла-
сак, гўзал ибораларию ташбеҳлари 
ила келажак авлодларга етказиб бер-
сак, халқимизнинг буюк миллат сифа-
тида келажак сари дадил одимлашига 
ҳисса қўшган бўламиз. Шуни унутмас-
лик керакки, тил халқнинг жипсли-
ги ва келажагини белгилайди. Фақат 
тилгина халқларни эзгулик сари ўзаро 
бирлаштиради,  тарбиялайди, ўқита-
ди, урф-одат, анъана ва маданиятини  
сақлаб, авлоддан авлодга ўтишини таъ-
минлайди.  Бир сўз билан айтганда, ти-
лини асраган миллат бу дунёда мангу-
ликка дахлдордир. 

Зебинисо САЛИМОВА,
“Деҳқонобод калий заводи”

АЖ Бошқарув раисининг 
маслаҳатчиси

Тилини ардоқлаган миллат Тилини ардоқлаган миллат 
мангуликка дахлдормангуликка дахлдор

Интернетнинг кашф этили-
ши чиндан ҳам мўъжиза бўлди 
– ер юзида яшаётган салкам 
саккиз миллиард одамнинг 
ҳаммаси бирданига журна-
лист, фотограф, оператор ва 
режиссёрга, энг муҳими, 
“мутафаккир”га айланди. 

Илгари билими ва тажрибаси, за-
ковати ва идроки бор, меҳнати ва та-
ланти билан жамиятда обрў-эътибор 
қозонган одамлар фикр айтиш учун 
маънавий ҳуқуққа эга эди. Бугун қўлида 
мобиль телефон ушлаган одам борки, 
шу ҳуқуққа эга бўлди – уларнинг барча-
си сиёсатдан, иқтисод ва фалсафадан, 
маданият, санъат ва диндан, тиббиёт-
дан ақл ўргатадиган бўлди. 

Интернетга киргунимга қадар дунё-
да шунча кўп доно борлигини билмас 
эдим. Интернетга кирганимдан кейин 
дунёда шунча кўп аҳмоқ борлигига ҳам 
ишонч ҳосил қилдим. 

Сўнгги вақтларда интернетнинг ўз-
бек сегментида илгари сурилган доҳиё-
на ғоя ва ташаббуслардан бир шингил 
намуна. 

“Фуқаро” деган сўз баъзи зиёли-
ларга ёқмай қолибди, негаки, у “фақир”, 
“қашшоқ” деган ҳақоратли маънони 
билдирар экан. Шунинг учун “Ўзбекис-
тон фуқароси” деган иборани эркаклар 
учун – “Ўзбекистон беги”, аёллар учун – 
“Ўзбекистон бекаси” деган мағрур жа-
ранглайдиган сўзларга зудлик билан 
алмаштириш керак эмиш. Кўп донолар 
бу фикрни газеталарда, ижтимоий тар-
моқларда қўллаб-қувватлади. Ҳатто бу 
таклифни ҳаётга жорий этиш учун фуқа-
ролар, э, кечирасиз, бек ва бекаларнинг 
имзоларини тўплаш ҳаракати ҳам бош-
ланиб кетди. 

Агар бу ғоя амалга ошиб қолса, 
ажойиб бўлармиди? 

Масалан, шу кунгача матбуотда 
“Ўзбекистон фуқароси Эшмат Тошма-
тов ўн уч яшар қизни зўрлаб, Россияда 
қамоққа олинди”, деб эшитган бўлсак, 
энди бу гапни “Ўзбекистон беги Эшмат 

Тошматов ўн уч яшар қизни зўрлаб, Рос-
сияда қамоққа олинди”, деб ёзадиган 
бўламиз-да, тўғрими? 

Ёки “Ўзбекистон бекаси Салима 
Холматова Дубайда фоҳишалик би-
лан қўлга олиниб, депортация қилин-
ди”, деб ёзишга ўтамизми? Қаранг, 
қандай гўзал, қандай мағрур жаранг-
лайди!

Ёки яна бир “доно” юртдошимиз 
календардаги ой номларини бутунлай 
ўзгартириш ғоясини байроқ қилиб кўта-
риб юрибди. Чунки январдан тортиб де-
кабргача бўлган номлар ҳаммаси бизга 
мутлақо бегона чет тилдаги сўзлар бў-
либ, уларни дарҳол соф ўзбекча, мил-
лий руҳдаги сўзлар билан, аниқроғи, 
ой номларини буюк тарихий сиймола-
римизнинг номлари билан алмашти-

риш керак экан. Агар бу антиқа ғоя ҳам 
амалга ошиб қолса, ниҳоятда қойил-
мақом иш бўларди... 

Тасаввур қилинг-а, феврални Али-
шер Навоий номи билан атадик. Кейин 
китобларда, матбуот ва ижтимоий тар-
моқларда: “Алишер Навоий 1441 йил 9 
Алишер Навоий ойи да дунёга келган”, 
деб ёзамиз, радио-телевидениеда шун-
дай деб ўқиймиз. 

Қаранг, қандай гўзал, қандай 
мағрур жаранглайди!

Шўрлик Мунаввар қори азбаройи 
миллатимиз жаҳолатидан куйиб: “Биз-
нинг жаҳл – жаҳли мураккаб”, деб бе-
жиз фарёд чекмаган экан-да...

Султонмурод ОЛИМ,
филология фанлари номзоди

АЖАБО!

Зафаробод туманига хизмат 
сафари билан бориб, ўша ерда 
яшовчи бир неча аёллар билан 
учрашиб қолдим. Улар ижтимоий 
ҳимояга муҳтож оилалар сира-
сига киришлари, яшаш шароити 
яхши эмаслигини айтиб, мени уй-
ларига бошлашди.

Мавжуда Отабоеванинг бир 
ўғил, бир қизи бор экан. Ўзи ҳам, 
қизи ҳам ногирон. “Аёллар даф-
тари”дамисиз, қачондан рўйхат-
га олингансиз, деб сўрадим.

– Ҳа, “Аёллар дафтари”да-
сиз, деб маҳалладан айтиб ке-
тишган. Бир чиқаришади, бир 
киргизишади. Бултур Мустақил-
лик байрамига макарон, ёғ, гуруч 
беришди. Уйимнинг аҳволини 
кўрдингиз. Иш сўраб боргандим, 
“Обод маҳалла” пайтида бир ой 
ишладим, кейин яна пилла қур-
тида ишлашга чақиришди. Эрим 
устачилик қилади, ҳар-ҳар за-
монда ишга чиқади. Паспорти 
йўқ, қонуний никоҳдан ўтмаган-
миз. Туман прокурори билан уч-
рашганда ёрдам берамиз, де-
ганди. Туман ҳокимлигидаги 
мутасаддиларга “Бориб-келишга 
йўлкирам ҳам йўқ”, десам, “Маб-
лағ ажратиб берамиз”, дейишди. 
“Азиз деган йигитга учрашасиз”, 
дейишди, маҳаллага борсам, 
“Маблағ йўқ”, деб қайтариб юбо-
ришди... 

Чиндан, бу опанинг яшаш 
шароити жуда ачинарли аҳвол-
да экан. Бир хонали уй чолдевор 
бўлиб ётибди, сал тегинсангиз 
қулаб тушадигандек. Шифт ҳам 
таъмирсиз, қўрқинчли ҳолатда. 

Ҳаммаёқни жанда босган. Ўғли 
бир чеккада қунишибгина ўти-
рар, эри эса ухлаб ётарди. Ҳов-
лиси очиқ, қақраб ётибди.

Аёллар бошқа қўшнисини-
кига етаклаб боришди. Шаҳно-
за Тожибоева икки йилдан буён 
“Аёллар дафтари”да турар экан. 
Тўрт фарзанди бор, каттаси 2-гу-
руҳ ногирони. 

– Яқинда маҳалла фаолла-
ри келиб ўрганиб кетишди, энди 
ёрдам бўлади, дейишяпти. Аввал 
ҳеч ёрдам беришмаган. Моддий 
кўмак сўраганман. Хўжайиним 
Пахтакор туманида текстилда 
ишлайди. Менга фақат ёрдам пу-
ли керак, ўғлимни даволатишга 
қийналаман. Икки йил ҳисобига 
бир марта укол-доридан қараш-
ган. Ромашка чой, осма укол, 3 та 
система ва шприц, спирт, пахта, 
антиботик, ампициллин бериш-
ди. Боламга эмас, ўзимга бир 
курс муолажа учун беришди...

Холида Соллибоева Чевар-
лар кўчасидаги 10-уйда яшай-
ди. 1980 йили туғилган, “Аёллар 

дафтари”да рўйхатда туради. 
Олти фарзанди бор, икки қизини 
турмушга берган. Беморлигидан 
ёнимизга зўрға юриб келди.

– Икки марта буйрагимдан 
операция бўлганман. Маҳалла-
дан ҳеч кўмак ажратишмайди. 
Фақат буйрагимга деб бир мар-
та шарбат, бир марта укол бе-
ришди. Яқинда рўзғорга ҳарна 
ёрдам бўлади деб, жўжа сўра-
гандим, инкубаторчи тадбиркор 
аёл рад этибди. Вақтида айтга-
нимда олиб кетишмади, энди жў-
жалар катта бўлиб қолди, дебди. 
Маҳалладан бир марталик ёрдам 
сўрагандик, беришмади. Ўзим 
ёш болаларим билан ишлолмай-
ман. Гектар олганман, чопишга 

бораман. Турмуш ўртоғим мой 
заводида ишлайди. Ҳозир дала-
да ишлолмай қолган, мазаси йўқ. 
Топган пулимиз бола-чақанинг 
қорнини тўйғизишга зўрға ета-
ди. Яқинда бу уйга кўчиб чиқдик. 
Таъмирини ҳам қилолмаяпмиз...

Опа уйига таклиф қилди, ки-
риб кўрдик, аҳвол жуда ночор. 
Ўзи ҳам наридан бери кийинган, 
бошидаги рўмоли ўчоқдами, тан-
дирдами куйган. 

Маҳалла хотин-қизлар фао-
ли Шаҳноза Абдуқодировага уч-
рашиб, бу аёлларнинг муаммола-
ри юзасидан суҳбатлашдик. 

– Бир ой бўлди ишга келга-
нимга, – дейди у. – Ёрқин маҳал-
ласида аҳоли сони 8 минг 778 
нафарни ташкил этади. “Аёллар 
дафтари”га 153 нафар хотин-қиз 
киритилган. 45 нафарига бир 
марталик моддий ёрдам ажра-
тилган.  Қарамоғида ногирони 
борларга бир марталик ёрдам 
берилади. Шаҳноза Абдуқодиро-
вага олдинги этапда кўмак олган. 
Уй-жойга муҳтожлар рўйхатида 

турибди. Кейинги босқичлар-
да қолган опалар ҳам бор. Кам 
таъминланган оилалардаги хо-
тин-қизларга имконимиз етгунча 
кўмак бериш ниятида юрибмиз. 
Бир неча аёл тадбиркорлик би-
лан шуғулланиш ниятида. Кўрпа 
тикиш цехи очсам, кенгайтирсам, 
деяпти. Шунинг ҳаракатидамиз. 
Фақат жой масаласини ҳал қили-
шимиз керак.

Бугунги кунда ижтимоий ҳи-
мояга муҳтож ёшлар, аёлларга 
катта имкониятлар яратилаётга-

ни бор гап. Уларни қўллаб-қув-
ватлаш мақсадида янгича ти-
зимда иш бошланганига ҳам анча 
бўлди. Лекин олис ҳудудларда 
ишлар суст. Қаёққа қараманг, 
фалончи янги тайинланган, эн-
ди ўрганяпмиз, кейинги босқичга 
киритилган, яқинда бўлади, де-
ган ваъдалар қулоғингизга чали-
нади.

Чекка жойларда ҳамон кўп-
лаб аёлларимиз руҳий ва моддий 
ёрдамга муҳтож. Улар ҳатто дав-
лат яратиб бераётган имтиёзлар-
дан ҳам бехабар. Мен аҳолини 
боқимандаликка ўргатишга қар-
шиман, ўша машҳур “Балиқ ту-
тиб берма, қўлига қармоқ бер”, 

деган мақол тўғри. Бундай хо-
тин-қизларимизни касб-ҳунарга 
ўқитиш ишларини жонлантириш, 
уларга янгича ғоялар, руҳий ма-
дад бериш лозим деб ўйлайман. 
Қаторбоғ маҳалласига оқар 
сув ни чиқариш йўлга қўйилса, 
қақраб ётган ҳовлиларга обиҳаёт 
келса, бу оилаларнинг ўз кунини 
ўзи кўриб кетиши икки карра ик-
ки тўртдек гап-ку!

Республикадан руҳий мо-
тивацион гуруҳлар, йирик тад-
биркорлар, аграр соҳа хо-
димларидан иборат гуруҳлар 
тузилиб, олис ҳудудларга жалб 
этилса, нур устига нур бўларди. 
Шаҳар бозорларида юрсангиз, 
чиқиндига ташланган уюм-уюм 
озиқ-овқатларга кўзингиз туша-
ди. Муҳтожлар учун озиқ-овқат 
ва кийим-кечак тарқатиш каби 
хайрия тадбирлари фақат пой-
тахтда қолиб кетмаслиги, чекка 
қишлоқларга ҳам етиб келиши 
керак! 

Холниса РАҲМОНҚУЛОВА,
журналист

“XXI ASR” ГАЗЕТАСИНИНГ 30 ИЮНЬ СОНИДА “ЖИЗ-
ЗАХ ВИЛОЯТ ҲОКИМИ ЭРГАШ СОЛИЕВ ДИҚҚАТИГА” 
РУКНИ ОСТИДА “ЗАФАРОБОДДА УНУТИЛГАН МАҲАЛ-
ЛА БОР...” САРЛАВҲАЛИ МАҚОЛА ЭЪЛОН ҚИЛИНГАН 
ЭДИ. ОРАДАН БИР ЯРИМ ОЙ ЎТЯПТИ ҲАМКИ, НА 
ВИЛОЯТ ҲОКИМЛИГИ, НА ТУМАН ҲОКИМЛИГИДАН 
ЖАВОБ БЎЛДИ. КЎРИНИБ ТУРИБДИКИ, ҲУДУД РАҲ-
БАРЛАРИДА ОММАВИЙ АХБОРОТ ВОСИТАЛАРИГА 
МУНОСАБАТ ЯХШИ ЭМАС. БУГУН ХУДДИ ШУ МАНЗИЛ-
ДАГИ АЯНЧЛИ МАНЗАРАЛАР АКС ЭТГАН ИККИНЧИ 
ТАНҚИДИЙ МАҚОЛАНИ ЯНА ЭРГАШ СОЛИЕВ ЭЪТИБО-
РИГА ҲАВОЛА ЭТИШГА МАЖБУРМИЗ.

ЭРГАШ СОЛИЕВ ЭРГАШ СОЛИЕВ 

Ёки “Аёллар дафтари” 
хўжакўрсинга жорий этилмаган

ГАЗЕТАГАЗЕТА ЎҚИМАЙДИ...МИ?! ЎҚИМАЙДИ...МИ?!

Виктор ПАК Виктор ПАК 

Сардор Сардор 

ўринбосари)ўринбосари)

АРЗОН,  АРЗОН,  ººУЛАЙ ВА ТЕЗКОР!УЛАЙ ВА ТЕЗКОР!
Энди почтани кутиб ўтиришга ҳожат йўқ. Энди почтани кутиб ўтиришга ҳожат йўқ. 

Нашримизнинг электрон версиясига обуна бўлинг. Нашримизнинг электрон версиясига обуна бўлинг. 
Бунинг учун телефонингизга Бунинг учун телефонингизга 

“Play Market”“Play Market” ёки ёки 
“App Store”“App Store”дан дан 

“XXI asr”“XXI asr” иловасини юклаб олиб,  иловасини юклаб олиб, 
пул ўтказсангиз кифоя.пул ўтказсангиз кифоя.

Газетанинг электрон обуна нархлари:Газетанинг электрон обуна нархлари:

1212 ойлик –  ойлик – 9696 минг сўм; минг сўм;

66 ойлик –  ойлик – 4848 минг сўм. минг сўм.

НАФСИНГИЗНИ ЖИЛОВЛАЙ ОЛАСИЗМИ?НАФСИНГИЗНИ ЖИЛОВЛАЙ ОЛАСИЗМИ?
ТАРБИЯ АБИТУРИЕНТ-2022

Эшикка келди бир гадо,
Ҳассага суяниб “оҳ!” деди.
Жавоб бўлди оҳиста,
“Уйимда отам йўқ”, деди... – 

сатрлари билан бошланадиган халқ қў-
шиғининг пайдо бўлиш тарихини Ўзбе-
кистон халқ артисти Раҳима Мазоҳидова 
гапириб берганди. Яъни ўтган асрнинг 
бошларида Қўқон кўчаларидан кетаётган 
йигитнинг кўзи олдинда бораётган қиз-
нинг узун енгларидан чиқиб турган но-
зик бармоқларига тушиб қолибди. Оппоқ, 
нозик бармоқларга қараб туриб беихти-
ёр йигитнинг дилидан: “Бу қизнинг қўли 
шунчалар чиройли, юзи қандай экан?” 
деган хаёл ўтибди ва қадамларини тезла-
тибди. Лекин қарангки, айни ўша дамда 
қиз рўпарадаги дарвозани очиб ичкарига 
кириб кетибди...

“Бу қизнинг овози, юзи, сўзи қандай 
экан?” деган савол йигитга тинчлик бер-
май қўйибди. Ўша кўчадан у ёқ-бу ёққа 
ўтибди, лекин ҳар гал эшик ёпиқ... Шунда 
ошиқ бола худди гадойларга ўхшаб жул-
дур кийиниб, елкасига хуржун осиб ке-
либди-ю, ҳалиги дарвозани тақиллатиб-
ди. У, ҳеч бўлмаганда, қизнинг овозини 
эшитишдан умидвор экан. Қўшиқ мана шу 
воқеанинг баёни: “Эшикка келди бир га-
до...” ва диалог тарзида давом этади:

“Уйида отаси бўлмаса,
Бир бурда нониям йўқмикан?” –

жудаям чиройли манзара десамми, му-
лоқот, муҳаббат сари юксак маданият, 
эҳтиром билан қўйилаётган қадам десам-
ми?..

Бу қўшиқни ҳар гал эслаганимда, 
шоир Чўлпоннинг: 

Сочилган сочингдек сочилса сиринг,
Анор юзларингни кимга тутасан? – 

сатрлари худди ўша воқеага эгизак каби 
ёдимга тушаверади. 

Ва яна мен учун унутилмас гап: 1970- 
йиллар, талабалик даврим. Ўшанда ёш 
қизлар, аёллар ўртасида мини (тиззадан 
юқори ва тор) юбкалар кийиш урф бўл-
ганди. Тошкентда талабаларнинг респуб-
лика илмий конференциясида московлик 
бир рус олим маъруза қилди. У: “Азиз 
аёллар, хафа бўлманг-у,  ўзимнинг бир 
хулосамни айтаман: мини юбкалар аёл-
ларнинг қадду қоматидаги нуқсонларни 
ошкор қилиб қўяркан”, деганди... 

Энди замонавий руҳиятшунослар-
нинг фикр-хулосаларига қулоқ солсак, 
улар ХХI асрда дунёнинг тараққий этган 
давлатларидаги энг аччиқ муаммо – оила-
вий ажримлар, оилавий қадриятларнинг 
емирилиши, эру хотинларнинг бир-бири-
га бевафолиги ўша жойдаги хотин-қиз-
ларнинг ташқи қиёфасидан тортиб, ички 
дунёсигача бепарда, очиқ-сочиқ бўлиб 
қолгани билан боғлиқлигини илмий изла-
нишларининг хулосалари сифатида айт-

моқдалар. Аксинча, ташқи қиёфасидан 
тортиб, муоамала-муносабатларигача 
андишали, мулойим бўлган кўпроқ эъти-
бор, муҳаббат қозонар экан. Аждодлари-
мизнинг аёллар либосию таълим-тарбия-
сида айни шу жиҳатларга қаттиқ эътибор 
қаратишлари шунчаки шарқона урф-одат 
эмас, балки қисматига ҳаёт давомчиси, 
келажак авлод мураббийси бўлиш масъу-
лияти, шарафи юкланган қизларнинг 
оилада, жамиятда она, инсон сифатида 
чин бахту саодатга эришиб яшашлари 
учун замин яратиш йўлидаги саъй-ҳара-
катларидандир. 

Яна сўзимнинг аввалига қайтаман. 
Назаримда, юқорида тарихи келтирил-
ган оддий лапар-қўшиқдаям халқимиз-
нинг доно ҳикмати мужассам: аёл киши 
тўкис либослар, андиша, ибо-ҳаё, кам-
суқумлик пардалари ичра яна ва яна 
жозибали, сирли, дилтортар, севимли, 
эъзозли, меҳру маҳаббатга муносиб бў-
либ бораверади. Бу – ҳаётнинг ўзи каби 
кўҳна ва ҳаётга ҳамиша эш бўлиб қола-
диган одоб-ахлоқ, маънавий юксаклик 
мезони. Афсуски, кейинги ярим аср мо-
байнида бу ҳикмат ва унинг амалидан 
узоқлашиб боряпмиз. 

Ўзбекистон Қаҳрамони, шоир 
Абдулла Ориповнинг ўтган аср охирлари-
да “Биз аёллар юзидан чимматни олдик, 

аммо уларнинг қалб пардалари кўтарил-
масин” маъносидаги фикрида қанчалар 
дониш ва ҳадик бор... 

Беибо, яланғоч суратларни омма 
эътиборига ҳавола этаётган айрим хусу-
сий нашрлар, ижтимоий тармоқлар, пул 
топишга муккасидан кетган айрим сай-
ту телеграм каналлари мутасаддиларига 
яна битта гапимиз бор: сиз ҳам қай бир 
онанинг фарзанди, қай бир аёлнинг тур-
муш ўртоғи, опа-сингилларнинг акаси 
ё укаси, жондек азиз қизларнинг ота-
си бўлишингиз табиий. Уларнинг шаъни, 
ор-номуси, обрўси, тарбияси, бахту ка-

моли сизга шунчалар қадрсиз, аҳамият-
сизми? Йўқса, уларнинг тимсоли бўлган 
аёлларнинг беҳаё қиёфадаги суратлари-
ни томоша қилмасдингиз, хонадонлардан 
фаришталарни қувадиган бундай сарқит 
матоҳларни кўпчиликка намойиш этмас-
дингиз.

Шов-шувни, моддий ёки яна қандай-
дир манфаатларни кўзлаб, нафсингизга 
эрк берманг. Ҳар қандай меҳнат, изла-
ниш эзгу мақсадга хизмат қилгандагина, 
элу юртга нафи теккандагина юзингизни 
ёруғ қилади. 

Муҳтарама УЛУҒОВА,
Ўзбекистонда хизмат кўрсатган 

маданият ходими

Нафсингизни жиловланг.  Акс ҳолда 
нафс ўз қулларини бахтсизлик, хорлик, 

 шармандалик жарига қулатмагунча қўймайди. 

ЭСЛАНГ, АВВАЛЛАРИ ПОЙТАХТ-
НИНГ ТУРЛИ БУРЧАКЛАРИДА ЖОЙ-
ЛАШГАН ОЛИЙ ЎҚУВ ЮРТЛАРИ ЯҚИ-
НИГА ЙЎЛАБ БЎЛМАСДИ. Ё ЁЛҒОНМИ? 
МЕТРОЛАР, АВТОБУСЛАРДАГИ ТИР-
БАНДЛИКЛАР, ПАРКУ ИСТИРОҲАТ 
БОҒЛАРИ МАВСУМИЙ МЕҲМОНЛАРГА 
ТЎЛИБ КЕТАРДИ. БИР АБИТУРИЕНТ 
ОРТИДАН КАМИДА БЕШ КИШИ ТОШ-
КЕНТДА ОВОРАИ САРСОН ЭДИ. БУ-
ГУН-ЧИ? НОТАНИШ МАНЗАРАНИ 
КЎРИБ ҲАЙРОН БЎЛАДИ АВВАЛ 
ОДАМ. КЕЙИН...

– Бундан атиги икки-уч йил бурун ҳам бизнинг 
институтимиз ҳудуди атрофи машинаю одамларга 
тўлиб тошарди. Дарвозадан ҳатто бизнинг ўзимиз 
зўрға кирардик ишонсангиз. Бугун эса қабуллар 
тугаб, ижодий имтиҳонлар бошланган маҳал нега 
ота-оналар кам деб сўранг-да мендан, – дейди Ўз-
бекистон давлат санъат ва маданият институти 
ректори, филология фанлари доктори, профес-
сор Иброҳим ЙЎЛДОШЕВ. – Биринчи сабаби, 
давлатимиз раҳбари ташаббуси билан республи-

камизнинг деярли барча ҳудудларида турли йўна-
лишларга ихтисослашган олий ўқув юртларининг 
ташкил этилганлиги билан бевосита боғлиқ. Ик-
кинчидан, аввалгидек, фарзанди, жигаргўшаси 
ортидан ишониб-ишонмай келган оталар, оналар, 
қариндошлар сони йил сайин камайиб бораётга-
нидир. Негаки бугуннинг ёшлари имкони борича 
ўзи мустақил равишда ҳаракат қилишга қизиқади. 
Бу ҳам замонга мослашиш, қолаверса, ўзига бўл-
ган ишончнинг мустаҳкамлиги билан боғлиқ омил 
деб ўйлайман. Асосийси, одамлар ортиқча овора-
гарчиликлардан қутуляпти.

Хуллас, Ўзбекистон давлат санъат ва мада-
ният институтида бошланган ижодий имтиҳон-
ларни кузатишга чоғланамиз. Эътиборли то-
мони, институт раҳбарияти ташаббуси билан 
анчадан бери имтиҳонларнинг адолатли ва 
шаффоф ўтишини таъминлаш мақсадида Жамо-
атчилик кенгаши тузилгани хайрли иш бўлибди. 
Ибратли томони шуки, Ўзбекистон халқ шои-
ри, Олий Мажлис Қонунчилик палатаси депу-

тати Иқбол Мирзо раислик қилаётган кенгаш 
аъзолари сафида таниқли ижодкорлар, санъат 
намояндалари, депутатлар, маҳалла фаоллари 
бўлиб, улар билан бирга махсус видеокамера-
лар ўрнатилган аудиторияларга бўлғуси талаба-
ларнинг яқинлари ҳам таклиф этилиб, имтиҳон 
жараёнларини бемалол кузатаётганидир.  Ёки 
имтиҳон олувчи комиссия аъзолари сафига ну-
фузли унвонлар соҳиблари бўлмиш машҳур 
санъат ва маданият соҳаси вакиллари, мута-
хассислар, профессор-ўқитувчилар ёшларнинг 
иқтидори, истеъдодини синовдан ўтказишяпти. 
Яна бир жиҳати, бу институтга қайсидир санъат 
туридан маҳорати бўлмаганлар деярли ҳужжат 
топширишга ботинолмайди. 

Кузатувчилар орасида олис Қўшработнинг 
Жўш қишлоғидан неварасининг ижодий имтиҳон 
топширишини ўз кўзи билан кўргани келган 76 ёш-
ли Иззат момо Жиянованинг айтган сўзлари ҳам-
мани ҳайратга солди: “Ўзим ўқиёлмаган бўлсам 
ҳам, невара-чевараларимни ўқитаман деб ният 
қилувдим. Эҳ, қанийди, ёшлигим қайтиб келса-ю, 
шундай дориломон кунларда ўқиш, ишлаш насиб 
этса деб армон қиламан баъзан. Худойимга минг 
қатла шукр, шуларни қора тортиб келиб, кўрмаган 
жойларимни кўрдим. Қўшиқ айтишга, актёрликка 
қизиқадиганлар кўп экан. Лекин манави жойида
(юрагини кўрсатади онахон) ғурури, истеъдоди 
бўлсагина, ўқишга кириши керак ёшларимиз, бўл-
маса, тинчгина далага бориб қўйини боқсин, кет-
мон чопсин, тушундингларми?..”

Дуогўй Иззат момонинг содда ва самимий 
эътирофини эшитган комиссия аъзолари ҳам 
жилмайиб қўйишди...

Дарвоқе, ижодий имтиҳон ўз номи билан 
ижодий-да. Масалан,  Ўзбекистон давлат санъ-
ат ва маданият институти талабаси бўлиш бахти-
га муяссар бўлмоқни дилига туккан абитуриентга 
четдан ҳеч ким кўмак беролмаслиги аниқ. Чунки 
у агар санъатнинг бирор тури, олайлик, актёрлик, 
қўшиқчилик, фольклор бобида ўз иқтидорини кўр-
сатиб беролмаса, ортиқча изоҳ, саволга ўрин бўл-
маслиги учун барча жараёнлар сўнгги русумдаги 
кузатув камералари орқали махсус экранларда ва 
Youtube видеохостингида тўғридан-тўғри намо-
йиш этилаётгани кўпчиликда катта таассурот қол-
диряпти. 

Институтда эса имтиҳонлар давом этаётир.

Жавҳарбек ҚОДИРОВ,
Ўзбекистон давлат санъат ва маданият 

институти талабаси
Суратларни Бобоназар ТУРОПОВ олган. 

ИҚТИДОРИ ИҚТИДОРИ 
БЎЛМАСА, ЭШИКЛАР 
ЁПИЛАДИ!


